
Cynghrair y Gweithwyr Tir – Undeb ar gyfer ffermwyr, tyfwyr, coedwigwyr a gweithwyr tir, gan ymdrechu i wella bywoliaeth ein

haelodau a chreu gwell system bwyd a defnydd tir i bawb. www.landworkersalliance.org.uk / info@landworkersalliance.org.uk

Gweithwyr y Tir - The Landworkers’ Alliance – Cydlynydd Ymgysylltu Aelodaeth Cymru

Oriau: 2 ddiwrnod (16 awr) yr wythnos gyda goramser â thâl ar gael ar gyfer mynychu digwyddiadau

yn ystod misoedd yr haf.

Hyd: Blwyddyn (gyda'r nod o ymestyn yn amodol ar gyllid)

Lleoliad: Mae hon yn rôl gweithio o gartref, a dylai'r ymgeisydd fod wedi'i leoli yng Nghymru, gyda’r
gallu i deithio'n rheolaidd ar gyfer gwaith, digwyddiadau a chyfarfodydd.
Dyddiau gwaith: Mae'n ofynnol i'r person yn y rôl hon weithio ar ddydd Mawrth, gan mai dyna pryd
y cynhelir mwyafrif y cyfarfodydd Tîm Aelodaeth. Gellir gweithio gweddill oriau’r wythnos waith yn
hyblyg. Mae’r rôl hon hefyd yn gofyn am y gallu i weithio rhai nosweithiau a phenwythnosau
oherwydd cyfarfodydd a digwyddiadau aelodau.

Tâl:* £12604.80 Cyflog blynyddol gros TWE (£31,512 pro rata). Gyda chynnydd blynyddol o 1.5%, yn
amodol ar adolygiad. Cyfraniadau pensiwn statudol a lwfans gwyliau.
Dyddiad dechrau: Cyn gynted ag y bo modd yn dilyn y recriwtio

Dyddiad cau ar gyfer ceisiadau 9 Ebrill 2024

Cyfnod Cyfweliad: Wythnos yn cychwyn 22 Ebrill 2024

Gwefan: landworkersalliance.org.uk

*Mae gan y GyT bolisi cydraddoldeb cyflog a strwythur talu gwastad, gyda'r holl weithwyr yn cael eu
talu ar yr un gyfradd.

Mae’r Landworkers’ Alliance (LWA) neu Gweithwyr y Tir (GyT), fel y'i gelwir yn Gymraeg, yn undeb o

ffermwyr, tyfwyr, coedwigwyr a gweithwyr tir sy'n gweithredu ledled y DU. Ein cenhadaeth yw gwella

amodau bywoliaeth ein haelodau a chreu gwell system bwyd a defnydd tir i bawb. Mae gennym

weledigaeth o ddyfodol lle gall cynhyrchwyr weithio gydag urddas i ennill bywoliaeth dda, a chaniatáu

i bawb gael mynediad i fwyd, tanwydd a ffibr lleol, iach a fforddiadwy - system bwyd a defnydd tir sy'n

seiliedig ar agroecoleg a sofraniaeth bwyd sy'n hyrwyddo cyfiawnder cymdeithasol ac amgylcheddol.

Dull Gweithredu:

Mae dull gweithio y GyT yn awtonomaidd ar y cyfan, a swyddogaeth staff y sefydliad yw dylunio,
datblygu a chyflawni cynlluniau a phrosiectau gwaith sy'n cynnwys llunio amcanion a thargedau tîm a
chreu strategaethau i gyflawni gwaith yn unol ag amcanion, blaenoriaethau a thargedau Grŵp
Cydlynu GyT (Bwrdd y Cyfarwyddwyr), ac aelodaeth a staff GyT.

Yn ogystal â chyfrifoldebau swydd penodol y rôl, bydd y rôl hon yn cynnwys cyfranogiad ac

arweinyddiaeth weithredol wrth ddatblygu strategaeth a systemau aelodaeth ar draws yr aelodaeth

gyfan (Cymru, Lloegr, yr Alban a Gogledd Iwerddon). Bydd y rôl hefyd yn cynnwys ymroi cyfran o



amser i waith staff amrywiol sy’n cynnwys cymryd rhan mewn cyfarfodydd staff a gweithgorau,

hyfforddiant staff, diwrnodau strategaeth staff, digwyddiadau ymgysylltu ag aelodau a Chyfarfod

Cyffredinol Blynyddol GyT.

Nid oes gan yr GyT swyddfa ganolog ac mae ein staff yn gweithio o bell ond efallai y bydd gofyn iddynt

fynychu cyfarfodydd sy'n cael eu cynnal mewn amryw o leoliadau ledled y DU. Bydd costau teithio

rhesymol yn cael eu talu yn ychwanegol at y cyflog. Rhaid bod gan ymgeiswyr y sgiliau a'r hyder i

weithio o bell fel rhan o dîm amrywiol a dangos gallu profedig i hunanreoli a gweithio'n annibynnol.

Rydym yn gweithio i greu amgylchedd gwaith cefnogol sy'n darparu ar gyfer staff â rolau gofalu, yn

enwedig y rhai sydd â chyfrifoldebau gofal plant, a/neu gyfrifoldebau neu anghenion eraill. Gallwn

gynnig oriau gwaith hyblyg o fewn yr wythnos waith, ac yn barod i drafod absenoldeb ychwanegol

heb dâl dros gyfnod gwyliau'r haf i ysgolion. Rydym hefyd yn cynnig wythnos ychwanegol o wyliau

gyda thâl rhwng y Nadolig a'r Flwyddyn Newydd i gefnogi'r holl staff i allu cymryd seibiant a gwyliau

yn Rhagfyr - Ionawr.

Rydym wedi ymrwymo i’n Datganiad Cydraddoldeb ac Amrywiaeth ac rydym yn croesawu ac yn

annog ceisiadau gan unrhyw un sydd â diddordeb yn y rôl hon sy'n teimlo bod ganddynt y profiad a'r

sgiliau perthnasol. Hoffem annog yn arbennig y rhai o grwpiau sydd heb gynrychiolaeth ddigonol ac

ymylol i ystyried gwneud cais am y rôl hon.

Ar gyfer y rôl hon mae angen defnyddio offer TG personol. Os yw hyn yn peri her i chi, rydym yn eich

annog i gysylltu (manylion cyswllt isod) gan nad ydym yn dymuno i hyn fod yn rhwystr rhag gwneud

cais.

Trosolwg rôl a disgrifiad swydd:

Erbyn hyn, mae gan y Gymdeithas dros 2300 o aelodau ledled Cymru, Lloegr, yr Alban a Gogledd
Iwerddon, ac rydym yn parhau i ehangu a recriwtio mwy o aelodau a chefnogwyr. Yng Nghymru ar
hyn o bryd, mae 380 o aelodau a'n nod yw codi’r niferoedd yn y blynyddoedd i ddod. Rydym am godi
nifer yr aelodau sy'n ymgysylltu'n weithredol, yn enwedig yng Ngogledd Cymru, a chynyddu'r
gynrychiolaeth ar draws ystod o sectorau. Rydym hefyd eisiau cefnogi aelodau yn ehangach i
ymwneud mwy â gwaith yr GyT, gyda mwy o gyswllt rhyngddynt boed yn eu sectorau, canghennau,
rhanbarthau a grwpiau hunaniaeth. Rydym am sicrhau ein bod yn cysylltu ag anghenion y rhai sydd
ddim yn cael eu cynrychioli’n ddigonol yn ein haelodaeth ar hyn o bryd oherwydd daearyddiaeth neu
ddemograffeg.

Er mwyn gwireddu hyn, rydym yn awyddus i recriwtio rôl Cydgysylltydd Aelodaeth Cymru am 2
diwrnod yr wythnos.

Rydym yn chwilio am gyfathrebwr a hwylusydd hyderus a medrus, sy'n deall y materion a'r
ddeinameg gymhleth sy'n ymwneud â bwyd, ffermio a choedwigaeth yng Nghymru er mwyn datblygu
a darparu strategaethau ar gyfer recriwtio aelodau, allgymorth ac ymgysylltu. Rhaid iddynt feddu ar
ddealltwriaeth o bwysigrwydd y Gymraeg a byddant yn gyfrifol am ddiweddaru Polisi Iaith Gymraeg
yr GyT. Bydd gan y rôl ryddid a hyblygrwydd i gyflawni cynllun gwaith a strategaeth greadigol i
adeiladu, cynyddu a chryfhau aelodaeth yr GyT yng Nghymru.

https://landworkersalliance.org.uk/wp-content/uploads/2021/03/Equality-and-Diversity-Statement-LWA.docx.pdf


Mae'r rôl hon yn canolbwyntio ar gefnogi aelodau i hunandrefnu o fewn cangen Cymru o GyT er
mwyn cryfhau gallu GyT i weithredu fel sefydliad ar lawr gwlad, sy'n cael ei yrru gan aelodau. Mae
meithrin sgiliau a systemau cymorth ar gyfer trefnu dan arweiniad aelodau, yn bennaf drwy dîm
trefnu Cymru sy'n cynnwys gweithredwyr sy'n aelodau sy'n gweithio mewn rôl wirfoddol yn rhan
graidd o'r rôl. Mae'r rôl yn cynnwys cynnig cefnogaeth barhaus i'r tîm trefnu, integreiddio
aelodau-drefnyddion newydd, a’u cefnogi i drefnu digwyddiadau a theithiau fferm, a lledaenu
gwybodaeth trwy gylchlythyrau a chyfryngau cymdeithasol. Mae hefyd yn cynnwys datblygu
strategaeth ynghylch ymgysylltu democrataidd trwy strwythurau fel Cynulliad y Trefnwyr (Organisers’
Assembly) a'r Cyfarfod Cyffredinol Blynyddol.

Mae'r rôl hefyd yn cynnwys ymgysylltu allanol ychwanegol gydag aelodau (e.e. diweddaru'r wefan,
ysgrifennu cynnwys ar gyfer cylchlythyrau, cefnogaeth allgymorth mewn digwyddiadau), adeiladu
partneriaeth â sefydliadau eraill, cydweithio â thîm Ymgyrchoedd GyT, a mynychu digwyddiadau
allweddol yn y mudiad sofraniaeth bwyd a chyfiawnder tir. Bydd y Cydgysylltydd yn cryfhau'r mudiad
amaethecolegol yng Nghymru drwy arwain ar gyfraniadau'r GyT i Gynhadledd Gwir Fwyd a Ffermio
Cymru a'r Sioe Frenhinol ac unrhyw ddigwyddiadau eraill sy'n strategol bwysig i ddatblygu ffermio
cynaliadwy, coedwigaeth a gwaith tir yng Nghymru.

Bydd y rôl hon hefyd yn cynnwys gweithio'n agos gyda Chydlynydd Polisi Cymru i ymgysylltu ag
aelodau mewn gwaith polisi ac ymgyrchu yn ogystal â gweithio gyda gweddill tîm staff GyT i gysylltu
gwaith ledled y DU gyda Chymru.

Mae cyfrifoldebau ac allbynnau penodol y rôl hon yn cynnwys:

Recriwtio aelodau

● Cydlynu, datblygu a chyflwyno strategaeth ac ymgyrch greadigol ac egnïol i gynyddu ac
arallgyfeirio aelodaeth Gweithwyr Y Tir – LWA Cymru.

● Sicrhau bod polisi'r Gymraeg yn gyfredol, hyfyw ac yn esblygu fel bod i’r Gymraeg statws
cyfartal â’r Saesneg yng ngwaith GyT yng Nghymru a’n bod yn denu ac yn cadw aelodau sy'n
siarad Cymraeg yn y mudiad.

Ymgysylltiad Aelodaeth

● Gweithio gyda thîm Trefnu Cymru a'u cefnogi gyda digwyddiadau, teithiau fferm, cyfathrebu ac
ymgysylltiad polisi.

● Cydweithio â thîm staff aelodaeth GyT i ddatblygu a gwella'r systemau presennol o drefnu yn
ogystal â systemau democrataidd i ymgysylltu aelodau i ddatblygiadau strategaeth.

● Rhoi cefnogaeth i aelodau GyT ledled Cymru i drefnu yn rhanbarthol yn ogystal ac o amgylch
sectorau a grwpiau hunaniaeth gyda chyngor datrys problemau, cyfeirio a chymorth technegol.

● Gweithio'n effeithiol ac ar y cyd ar draws staff ac aelodau sy'n trefnu timau, gan gysylltu Cymru
â gweithgareddau ledled y DU.

Ehangu’r mudiad

● Arwain ar gyfraniad yr GyT i Gynhadledd Gwir Fwyd a Ffermio Cymru.
● Arwain ar bresenoldeb GyT yn y Sioe Frenhinol a digwyddiadau eraill sy'n gysylltiedig ag

amaethyddiaeth, coedwigaeth neu waith tir yng Nghymru.



● Gweithio gyda Chydlynydd Polisi Cymru ar waith polisi ac ymgyrchu i gynnwys aelodau wrth
lunio ymgyrchoedd a'u gyrru ymlaen, cynyddu effeithiolrwydd ymgyrchoedd a sicrhau bod
anghenion aelodau'n cael eu nodi a'u blaenoriaethu.

Manyleb Person:

Bydd gan yr ymgeisydd priodol y sgiliau a'r profiadau canlynol:

● Profiad o drefnu ar lawr gwlad, yn ddelfrydol yng Nghymru.
● Dealltwriaeth gadarn o hanes, gwleidyddiaeth ac arfer amaethyddiaeth yng Nghymru,yn

ogystal â diwylliant a chyd-destun Cymreig yn fwy cyffredinol.
● Y gallu i gyfathrebu'n hyderus, yn sensitif ac argyhoeddiadol yn ddelfrydol yn y Gymraeg a'r

Saesneg, y materion cymhleth sy'n ymwneud â ffermio, yr amgylchedd, coedwigaeth a
chyfiawnder bwyd i ddarpar aelodau a chefnogwyr.

● Dull creadigol ac arloesol o recriwtio ac ymgysylltu aelodau gyda'r gallu i hwyluso sgyrsiau ac
ennyn brwdfrydedd ac ysbrydoli ystod eang o aelodau posibl ynghylch manteision ymuno â
GyT gan ddefnyddio dulliau amrywiol o ymgysylltu.

● Diddordeb mewn datblygu systemau llywodraethu democrataidd yr GyT i gryfhau
gallu'r sefydliad i gael ei arwain gan yr aelodaeth ac i fod yn atebol iddo.

● Ymwybyddiaeth o'r sgiliau sydd eu hangen i gynllunio digwyddiadau, adeiladu partneriaethau,
datblygu strategaethau trefnu ac ymgyrchu a nodi cyfleoedd codi arian.

● Angerdd ac ymrwymiad amlwg i newidiadau a arweinir gan y mudiad fydd yn datblygu
sofraniaeth ac agroecoleg bwyd.

● Sgiliau cryf a hyder i weithio fel rhan o dîm amrywiol sydd â gallu profedig i hunanreoli, cadw
trefn a gweithio'n annibynnol.

● Y gallu i ddatblygu cynlluniau gwaith, monitro cynnydd ac adrodd ar waith a wneir i'r Grwpiau
Cydlynu a'r staff.

● Bod yn gyfarwydd â neu barodrwydd i ddysgu defnyddio meddalwedd cylchlythyr Mailchimp,
llwyfannau cyfryngau cymdeithasol, Excel a chronfeydd data.

● Y gallu i deithio i ddigwyddiadau a chyfarfodydd

Bydd y rôl hon yn gofyn am y gallu i roi cyflwyniadau, cymryd rhan mewn cyfarfodydd a chyfathrebu
ag aelodau (ar lafar ac yn ysgrifenedig) yn ddelfrydol yn y Gymraeg a'r Saesneg.

Mae potensial i'r rôl hon gynnwys trefnu symudiadau/arddangosiadau. Ni fydd profiad o hyn yn
hanfodol ar gyfer y rôl, ond os oes gennych brofiad yn hyn dywedwch wrthym amdano.

Sut i wneud cais

Er mwyn mynd i'r afael ag unrhyw ragfarn ddiarwybod posib yn ein proses ddethol, rydym wedi
ymrwymo i ymdrin â’r ceisiadau yn ddienw. Rhowch eich enw a'ch manylion cyswllt ym mhrif gorff
e-bost eich cais yn unig. Tynnwch eich enw a'ch manylion cyswllt o'ch CV, ymatebion i gwestiynau ac
unrhyw ddogfennau ategol eraill.

Anfonwch (uchafswm) 3 tudalen ymateb ysgrifenedig, neu fel arall (uchafswm) 5 munud sain / fideo
yn Gymraeg neu Saesneg, i'r cwestiynau canlynol, gan gyfeirio at y disgrifiad swydd a'r fanyleb
person:

● Pa brofiadau ydych chi'n meddwl sy'n eich cymhwyso ar gyfer y rôl hon, a pha sgiliau fyddwch



chi'n eu cyflwyno i'r gwaith hwn?
● Pa ran o'r rôl hon fyddech yn ei weld y mwyaf heriol?
● Sut fyddech chi'n mynd ati i ehangu cyrhaeddiad aelodaeth yr CyT yng Nghymru?

Hefyd atodwch CV byr (uchafswm 2 dudalen), fel uchod gellir ysgrifennu hwn, neu ffeil sain neu fideo,
a manylion cyswllt dau berson y gallwn fynd atynt ar gyfer cyfeiriadau.

Anfonwch eich cais at: admin@landworkersalliance.org.uk gyda 'Cydlynydd Aelodaeth Cymru' yn y
pennawd.

Ein nod yw cysylltu â phob ymgeisydd yn unigol ond gan ein bod yn dîm bach sy'n gweithio'n
rhan-amser efallai na fydd hyn yn ymarferol bosibl. Os nad ydych wedi clywed gennym erbyn 22 Ebrill
dylech gymryd yn ganiataol, yn anffodus, nad ydych wedi cael eich dewis i gyfweliad y tro hwn.

Os oes gennych unrhyw gwestiynau, neu os hoffech drafod unrhyw agwedd ar y rôl hon cyn gwneud
cais, cysylltwch â admin@landworkersalliance.org.uk. Anfonwch e-bost mewn da bryd cyn y dyddiad
cau.


